
Elektronisk post 

 

OSTERØY KOMMUNE HORDALAND - OFFENTLEG ETTERSYN OG 

HØYRING AV PLANPROGRAM FOR KOMMUNEPLANEN SIN 

SAMFUNNSDEL - UTTALE   

 

Vi viser til brev av 30.03.2015 frå Osterøy kommune med framlegg til planprogram 

for kommuneplanen sin samfunnsdel. 

 

Om planprogrammet 

Planprogrammet tek for seg kva type langsiktige utfordringar og problemstillingar 

som skal diskuterast gjennom planarbeidet og peikar ut verdiar og premiss som ligg 

til grunn for ønska samfunnsutvikling.  Det er skissert ut 8 hovudtema for 

samfunnsplanen; 

- Folketalsutvikling 

- Eit godt og helsefremjande samfunn 

- Oppvekst 

- Fritid og fellesskap 

- Kunnskap og kompetanseutvikling 

- Arealstrategi; bustad, infrastruktur, natur, næring og servicetilbod 

- Arbeid og næringsliv 

- Natur og miljø 

 

Fiskeridirektoratet region vest meiner på generelt grunnlag at planprogrammet er 

godt disponert og gjev god oversikt over kva kommunen ser som hovudutfordringar 

og kva strategi ein vil nytte for å oppnå ønska samfunnsutvikling innafor kvart av 

hovudtema.    



 

Innspel til planprogrammet 

Kapittel 4.6 beskriver arealstrategiar til bustad, infrastruktur, natur, næring og 

servicetilbod.  Strategiane knyt seg i hovudsak til arealbruk på land, men vi ser ikkje 

at det er definert noko målsetting for ønska utvikling av arealbruk i sjøområda.  I 

kapittel 4.7 Arbeid og næringsliv manglar omtale av den store sjømatnæringa som er 

etablert i kommunen. Det er etablert 9 matfiskanlegg i sjøområda og på 

Valestrandsfossen ligg slakteri og foredlingsverksemd.  Vi stiler derfor spørsmål til 

kvifor utfordringar og muligheiter som knyt seg til eksisterande sjømatnæring ikkje 

er teke opp gjennom planprogrammet.    Kommunen har sett i gong arbeid med 

kommunedelplan for strandsona kor akvakultur er definert som eit av hovudtema.   

Fiskeridirektoratet har i si høyringsuttale, ref. vårt brev av 29.09.2014, påpeika at 

planprogrammet er mangelfult i høve til å spesifisere kva målsettingar kommunen 

har for akvakultur i sjøområda.   Gjennom vår høyringsuttale til strandsoneplanen 

har vi også gjort reie for Fiskeridirektoratet si rolle og ansvar og kva forventningar vi 

har til planarbeidet.  

 

Medverknad frå næringsinteresser fiskeri og akvakultur  

Det er viktig at kommunen legg til rette for medverknad frå både fiskeri- og 

akvakulturnæringa gjennom heile planprosessen. Desse sit med grunnleggande 

kunnskap om si næringsverksemd, og må få høve til å legge fram synspunkt og 

definere kva dei ser som hovudutfordringar i dag og i framtida. Planprogram og alle 

høyringsframlegg som kjem i berøring med deira interesseområde skal sendast på 

høyring til fiskeri- og akvakulturnæringa sine interesseorganisasjonar. 

 

 

Med helsing 

 

 

Kari Morvik 

seksjonssjef 

 

 

Ola Midttun 

seniorrådgiver 

